
Na osnovu člana 15. stav (1) alineja 2. Zakona o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“, broj: 49/06 i 51/09), člana 33. i člana 85. Statuta Općine Stari Grad Sarajevo (“Službene novine Kantona Sarajevo”, broj: 20/24), člana 5. Pravilnika o dodjeli novčane pomoći djeci sa hroničnim oboljenjima i djeci sa poteškoćama u razvoju („Službene novine Kantona Sarajevo“, broj: 28/23-Prečišćeni tekst i 1/25) i Odluke o pokretanju postupka za objavljivanje Javnog poziva za dodjelu novčane pomoći djeci sa hroničnim oboljenjima i djeci sa poteškoćama u razvoju, broj: 01-04-4-7/26 od 05.01.2026. godine, Općinski načelnik Općine Stari Grad Sarajevo objavljuje
J A V N I   P O Z I V
za dodjelu novčane pomoći djeci sa hroničnim oboljenjima
i djeci sa poteškoćama u razvoju
I – PREDMET JAVNOG POZIVA
Predmet Javnog poziva je prikupljanje prijava i dodjela novčane pomoći djeci sa hroničnim oboljenjima i djeci sa poteškoćama u razvoju sa područja Općine Stari Grad Sarajevo. Pomoć će biti dodijeljena u skladu sa raspoloživim sredstvima u Budžetu Općine Stari Grad Sarajevo za 2026. godinu, shodno podnesenim prijavama.
Djeca sa hroničnim oboljenjima su djeca oboljela od karcinoma, šećerne bolesti, leukemije, TBC, celijakije, kronove bolesti, ulceroznog kolitisa, hepatitisa B i C, epilepsije ili djeca sa poremećajima autističnog spektra.
Djeca sa poteškoćama u razvoju su djeca ometena u fizičkom ili psihičkom razvoju.
II – PRAVO NA DODJELU NOVČANE POMOĆI
Pravo na dodjelu novčane pomoći imaju:

· djeca sa hroničnim oboljenjima sa područja Općine Stari Grad Sarajevo do 18. godine života, odnosno djeca do 27. godine života ukoliko se redovno školuju,

· djeca sa poteškoćama u razvoju sa područja Općine Stari Grad Sarajevo, bez obzira na godine života.

III – USLOVI ZA DODJELU NOVČANE POMOĆI
Pravo na dodjelu novčane pomoći mogu ostvariti djeca sa hroničnim oboljenjima i djeca sa poteškoćama u razvoju sa područja Općine Stari Grad Sarajevo, uz ispunjavanje sljedećih uslova:
1) da je dijete državljanin Bosne i Hercegovine,
2) da je dijete prijavljeno na području Općine Stari Grad Sarajevo minimalno jednu godinu dana ili u kontinuitetu, računajući do dana podnošenja zahtjeva,
3) da je barem jedan od roditelja djeteta državljanin Bosne i Hercegovine,
4) da barem jedan od roditelja djeteta ima prijavljano prebivalište na području Općine Stari Grad Sarajevo,
5) da je iz medicinske dokumentacije vidljiv status djeteta sa hroničnim oboljenjem,
6) da je za dijete sa poteškoćama u razvoju doneseno rješenje u skladu sa Pravilnikom o utvrđivanju preostale sposobnosti i razvrstavanju djece i omladine ometene u psihofizičkom razvoju.
U slučaju da drugi roditelj nema prijavljeno prebivalište na području Općine Stari Grad Sarajevo do dana podnošenja zahtjeva za dodjelu novčane pomoći djeca sa hroničnim oboljenjima i djeci sa poteškoćama u razvoju sa područja Općine Stari Grad Sarajevo, isti je dužan dostaviti dokaz da isto pravo nije za to dijete ostvario u općini gdje ima prijavljeno prebivalište.
Pravo  na dodjelu novčane pomoći djeci sa hroničnim oboljenjima i djeci sa poteškoćama u razvoju, ostvaruje se kao mjesečna novčana naknada u iznosu od 150,00 KM u toku kalendarske godine.
IV – POTREBNA DOKUMENTACIJA
Prilikom prijave na ovaj Javni poziv potrebno je da svi podnosioci prijave prilože sljedeću dokumentaciju:
· čitko popunjen i potpisan propisani obrazac, koji je sastavni dio ovog Javnog poziva,
· ovjerena izjava o zajedničkom domaćinstvu (kućna lista),
· izvod iz matične knjige rođenih za dijete,
· izvod iz matične knjige državljana za dijete,
· izvod iz matične knjige državljana za roditelje,
· uvjerenje o kretanju za dijete i roditelje,
· medicinska dokumentacija iz koje je vidljiv status djeteta sa hroničnim oboljenjem,
· rješenje nadležnog Centra za socijalni rad, doneseno u skladu sa Pravilnikom o utvrđivanju preostale sposobnosti i razvrstavanju djece i omladine ometene u psihofizičkom razvoju,
· potvrda o redovnom školovanju za djecu sa hroničnim oboljenjima, stariju od 18 godina,
· za roditelja koji nema prijavljeno prebivalište na području Općine Stari Grad Sarajevo, uvjerenje općine u kojoj ima prijavljeno prebivalište da nije korisnik pomoći za djecu sa hroničnim oboljenjima i djecu sa poteškoćama u razvoju,
· rješenje nadležnog Centra za socijalni rad o starateljstvu, ukoliko prijavu na javni poziv za dijete podnosi staratelj,
· presuda o razvodu braka, ako su roditelji djeteta razvedeni,
· uvjerenje o slobodnom bračnom stanju, za roditelje djeteta koji nisu stupili u brak, 
· potvrda banke o otvorenom tekućem računu na ime podnosioca prijave.
V – POSTUPAK PROVJERE I DODJELE NOVČANE POMOĆI
V.1. Komisija za dodjelu novčane pomoći djeci sa hroničnim oboljenjima i djeci sa poteškoćama u razvoju, imenovana od strane Općinskog načelnika Općine Stari Grad Sarajevo, će u roku od 8 (osam) dana od isteka roka za prijavu, pregledati pristigle prijave, utvrditi ispunjenost formalno-pravnih uslova za učešće u Javnom pozivu, sačiniti listu osoba koje uspunjavaju uslove za dodjelu novčane pomoći djeci sa hroničnim oboljenjima i djeci sa poteškoćama u razvoju i sačiniti izvještaj o radu.
V.2. Nadležna služba će u roku od 8 (osam) dana od isteka roka za postupanje Komisije, dostaviti Općinskom načelniku prijedlog rješenja za ostvarivanje prava na dodjelu novčane pomoći djeci sa hroničnim oboljenjima i djeci sa poteškoćama u razvoju.
V.3. Protiv naprijed navedenih rješenja može se izjaviti žalba Drugostepenoj stručnoj komisiji Općine Stari Grad Sarajevo.
V.4. Tokom ostvarivanja prava na dodjelu novčane pomoći djeci sa hroničnim oboljenjima i djeci sa poteškoćama u razvoju, korisnik je dužan u roku od 8 (osam) dana od dana nastale promjene, obavijestiti nadležnu Službu, odnosno o navonastaloj činjenici koja može utjecati na ostvarivanje predmetnog prava.
V.5. Svaki član komisije će biti isključen iz postupka dodjele ukoliko se utvrdi da je u sukobu interesa u odnosu na podnosioce prijave.
VI – POSTUPAK PODNOŠENJA PRIJAVA
Prijave sa dokumentacijom traženom ovim Javnim pozivom podnose se direktno na protokol Općine Stari Grad Sarajevo (šalter za prijem podnesaka) ili putem pošte na adresu:
OPĆINA STARI GRAD SARAJEVO
Služba za boračko-invalidsku zaštitu i socijalna pitanja
Ulica Zelenih beretki broj 4, 71000 Sarajevo
sa naznakom: „Prijava na Javni poziv za dodjelu novčane pomoći djeci sa hroničnim oboljenjima i djeci sa poteškoćama u razvoju“
Javni poziv ostaje otvoren 15 (petnaest) dana od dana objavljivanja.
NEPOTPUNE I NEBLAGOVREMENE PRIJAVE NEĆE SE UZETI U RAZMATRANJE.

Sve dodatne informacije vezane za Javni poziv mogu se dobiti svakim radnim danom, pozivom na broj telefona 033/282-374 ili direktno u prostorijama Službe za boračko-invalidsku zaštitu i socijalna pitanja (objekat „A“ administrativnog sjedišta Općine Stari Grad Sarajevo, III sprat, kancelarija broj 302).
OPĆINSKI NAČELNIK
Irfan Čengić
Broj: 08-31-124/26

Sarajevo, 08.01.2026. godine

